Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակա-ցություն
	Կատարված փոփոխությունները

	ՀՀ տարածքային կառավարման և զաևգացման նախարարություն
08.30.2018 թ.

 N  Գ/11341-18

	1. Առաջարկվում է ՀՀ կառավարության 2017 թվականի դեկտեմբերի 21-ի N 53  արձանագրային որոշմամբ հաստատված Հայաստանի Հանրապետությունում ժամանակակից տեխնո​լոգիաներով մշակվող ինտենսիվ պտղատու այգիների հիմնման համար վարկային տոկոսադրույքների սուբսիդավորում» պիլոտային ծրագրին հատկացված 398,875 մլն դրամից 182,0 մլն դրամը նպատակաուղղել Նախագծով  նախատեսված Պետական աջակցության տրամադրման համար, քանի որ նշված ծրագրով նախատեսված գումարները չի օգտագործվել հողօգտագործողների կողմից հայտերի բացակայության պատճառով, սակայն Հայաստանի Հանրապետությունում գյուղատնտեսության սուբսիդավորման ուղղությունների հայեցակարգի կատարումն ապահովող միջոցառումների ծրագրի 4-րդ կետով վերը նշված պիլոտային ծրագրի կատարման ժամկետ է սահմանվել 2018 թվականը։ Հաշվի առնելով, որ 2018 թվականը դեռ չի ավարտվել, պարզ չէ, թե մեծ քանակությամբ հայտերի առկայության դեպքում ինչպիսի քայլեր պետք է ձեռնարկվեն: Առաջարկում ենք «Հայաստանի Հանրապետությունում ժամանակակից տեխնո​լոգիաներով մշակվող ինտենսիվ պտղատու այգիների հիմնման համար վարկային տոկո​սադրույքների սուբսիդավորում» պիլոտային ծրագրից տոկոսադրույքի սուբսիդավորում ստանալու նպատակով մեծ թվով հայտեր առակայության դեպքում նշել տոկոսադրույքի սուբսիդավորման ֆինանսավորման աղբյուրը:

2. Հավելյալ ուսումնասիրության կարիք ունի այն հանգամանքը, որ Հայաստանի Հանրապետությունում ժամանակակից տեխնո​լոգիաներով մշակվող ինտենսիվ պտղատու այգիների հիմնման համար վարկային տոկո​սադրույքների սուբսիդավորում» պիլոտային ծրագրին հատկացված 398,875 մլն դրամ գումարից տոկոսադրույքի սուբսիդավորում ստանալու համար ինչու մինչ ներկա պահը հողօգտագործողների կողմից հայտերի չեն ներկայացվել: Առաջարկում ենք ուսումնասիրել նշված պիլոտային ծրագիրը և վեր հանել այն հիմնական ռիսկերը, որոնց պատճառով հողօգտագործողների կողմից հայտերի չեն ներկայացվել:
	Ընդունվել է
	1.Հայաստանի Հանրապետությունում ժամանակակից տեխնո​լոգիաներով մշակվող ինտենսիվ պտղատու այգիների հիմնման համար վարկային տոկո​սադրույքների սուբսիդավորում» ծրագիրը փոխարինվել է Պետական աջակցություն գյուղատնտեսական հողօգտագործողներին մատչելի գներով պարարտանյութերի ձեռքբերման համար» ծրագրով: Ծրագրի ընթացքի մոնիթորինգի հիման վրա կարելի է եզրակացնել, որ նշյալ ծրագիրը հնարավոր չի լինի իրականացնել ամբողջ ծավալով։
2. Ծրագիրն ուսումնասիրության փուլում է։   

	ՀՀ ֆինանսների նախարարություն 
05.09.2018թ.

N Գ/11487-18

	Նախագծով նախատեսվում է պետական աջակցություն ցուցաբերել ՀՀ կառավարության 18.12.2014թ. N 1444-Ն որոշմամբ հաստատված սոցիալական աջակցություն ստացող սահմանամերձ համայնքների հողօգտագործողներին փաստացի ցանված աշնանացան հացահատիկային մշակաբույսերի ցանքատարածությունների համար՝ 1 հեկտարի հաշվով 60,000.0 դրամ՝ ՀՀ 2018թ. պետական բյուջեում վերաբաշխում կատարելու միջոցով: Միաժամանակ, 2019թ. բյուջետային գործընթացի շրջանակներում ՀՀ գյուղատնտեսության նախարարության կողմից ներկայացվել է Գյուղատնտեսությամբ զբաղվողներին ուղղակի աջակցության տրամադրում բյուջետային հայտը, որի համաձայն 2019թ. նույնպես նախատեսվում է հանրապետությունում հողերի նպատակային ու արդյունավետ օգտագործումն ապահովելու, ցանքատարածություններն ընդլայնելու և օգտագործելու համար գյուղատնտե​սությամբ զբաղվող հողօգտագործողներին տրամադրել 1 հեկտարի հաշվով 60,000.0 դրամ աջակցություն՝ վարի, նախացանքային աշխատանքների ու ցանքի համար: 

Հաշվի առնելով, որ ներկայացված գործընթացը չի հանդիսանում միանվագ, անհրաժեշտ ենք համարում ՀՀ կառավարության կողմից հաստատված համապատասխան ծրագրի (Հայեցակարգի) առկայությունը, որով կսահմանվեն ծրագրի հետ կապված բոլոր մանրամասները, այդ թվում՝ նպատակադրումները և ակնկալվող արդյունքները: 

ՀՀ վարչապետի մոտ կայացած 2019 թվականի բյուջետային քննարկումների արդյուքներով, գտնում ենք, որ Հայեցակարգը պետք է չափելի և համադրելի ցուցանիշների կիրառմամբ նկարագրի ծրագրի համապատասխանությունը գյուղատնտեսության ոլորտում պետական քաղաքականության նպատակներին, որոնց հետ կապված՝ առնվազն տարակարծություն չի եղել վերը նշված քննարկման ժամանակ և ներկայացված են ստորև.

· պարենային անվտանգության՝ որակյալ, անվտանգ և բավարար սննդի առկայության ապահովում,

· հավելյալ արժեք ստեղծող և մրցակցային՝ բարձր արտադրողականությամբ ու բարձրարժեք (high value) ագրոարդյունաբերության առկայության ապահովում, 

· գյուղատնտեսական նշանակության բնական ռեսուրսի՝ հողի և ջրի պահպանումը և արդյունավետ (նպատակային), օգտավետ և խնայողաբար օգտագործման ապահովում:
Այլ կերպ ասած՝ պետք է ի ցույց դրվի և հիմնավորվի, որ առաջարկվող ծրագիրն ուղղակիորեն առնչվում է հիշյալ կամ այլ, բայց կառավարության՝ բնագավառում հայտարարած քաղաքականության նպատակներին, ինչպես նաև ներկայացվեն ակնկալվող չափելի արդյունքներն ու դրանց չափման միջոցները, որոնք բացակայում են Նախագծին կից հիմնավորման մեջ:

Ներկայացված հիմնավորման մեջ չեն հստակեցվում նաև պետական աջակցություն ստացող տնտեսվարող սուբյեկտների պարտավորությունները, վերջիններիս պետական աջակցությունից զրկվելու դեպքերը, ինչպես նաև նշվածը վերահսկելու նպատակով մոնիտորինգ իրականացնելու մեխանիզմները: Բացի այդ, չի հստակեցվում նաև համայնքապետարանների և մարզպետարանների մասնակցությունն ու դերակատարումը: 

Հիմք ընդունելով վերը նշվածը առաջարկում ենք Նախագիծը հանել շրջանառությունից և անդրադառնալ դրան ՀՀ կառավարության կողմից համապատասխան ծրագրի (հայեցակարգի) հաստատման դեպքում:
Ինչ վերաբերվում է Նախագծի առանձին դրույթներին, ապա.

1. Նախագծի 4-րդ կետով նախատեսվում է պետական աջակցության գումարների կանխիկ հատկացում բանկերի միջոցով՝ ՀՀ գյուղատնտեսության նախարարության հետ կնքված պայմանագրի հիման վրա: Այս առումով հարկ է նշել, որ ՀՀ կառավարության 15.06.2018թ. N 706-Ն որոշմամբ հաստատված բյուջեների կատարման կարգի 64-րդ կետի համաձայն կանխիկ դրամի ձևով վճարումներն իրականացվում են առևտրային բանկերի միջոցով՝ ՀՀ ֆինանսների նախարարության հետ կնքված պայմանագրերի հիման վրա: Բացի այդ նշված կարգի 56-րդ կետը սահմանում է բյուջետային ծախսերի տնտեսագիտական դասակարգման հոդվածները, որոնց գծով կարող են իրականացվել կանխիկ դրամով վճարումները: Ուստի Նախագծի 2-րդ կետն անհրաժեշտ է խմբագրել այնպես, որպեսզի հստակ երևա որպես պետական աջակցություն տրամադրվող գումարի չափը և նպատակը, ինչպես նաև, թե ինչ միջոցներից, ում և տնտեսագիտական                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                 դասակարգման ինչ հոդվածով է տրամադրվելու նշված գումարը:

2. Նախագծի 2-րդ կետում 37 համայնքների բառերն անհրաժեշտ է փոխարինել 37  բնակավայրերի բառերով, քանի որ ՀՀ կառավարության 18.12.2014թ. N 1444-Ն որոշմամբ հաստատված ցանկում ընդգրկված են ոչ թե 37 համայնք, այլ 37 բնակավայր:  

3. Նախագծի N 2 հավելվածի Գյուղատնտեսական հողօգտագործողներին պետական աջակցության արդյունքային ցուցանիշների աղյուսակում որպես շահառուներ անհրաժեշտ է ներկայացնել, ոչ միայն բնակավայրերի քանակը, այլ նաև պետական աջակցություն ստացող անձանց քանակը, իսկ N 2 և N 3 հավելվածների աղյուսակներում «ԾՏ 11» դասիչը անհրաժեշտ է փոխարինել «ԾՏ 12» դասիչով:

4. Նախագծի N 2 և N 3 հավելվածները անհրաժեշտ է համապատասխանաբար դիտարկել որպես N 2 հավելվածի N 1 և N 2 աղյուսակներ: 

Միաժամանակ հաշվի առնելով, որ Նախագծով առաջարկվող վերաբաշխումը նախատեսվում է իրականացնել Հայաստանի Հանրապետությունում ժամանակակից տեխնոլոգիաներով մշակվող ինտենսիվ պտղատու այգիների հիմնման համար վարկային տոկոսադրույքների սուբսիդավորում ծրագրից, որը 27.08.2018թ. դրությամբ կատարողական չունի, ուստի անհրաժեշտ է քննարկել նշված ծրագրի գծով ՀՀ 2018թ. պետական բյուջեով նախատեսված գումարը ՀՀ կառավարության պահուստային ֆոնդ վերադարձնելու, ինչպես նաև ծրագիրը ՀՀ 2019թ. պետական բյուջեում ընդգրկելու նպատակահարմարության հարցերը։
	Չի ընդունվել
1.ընդունվել է մասամբ
2. ընդունվել է

3. ընդունվել է 

4. ընդունվել է
	 Հաշվի առնելով միջոցառման իրականացման հրատապությունը՝  ծրագրում ընդգրկված բնակավայրերում աշնանացանի աշխատանքների մեկնարկի ժամանակահատվածը, և ՀՀ կառավարության կողմից հաստատված համապատասխան ծրագրի (Հայեցակարգի) կազմման և ներկայացման աշխատանքային գործընթացի տևականությունը:    Ծրագիրը ամբողջովին համապատասխանում է գյուղատնտեսության ոլորտում պետական քաղաքականության նպատակներին և, ըստ էության, պիլոտայիան բնույթ է կրում։ Հաջողության դեպքում քննարկման առարկա կարող է դառնալ սուբսիդավորման նոր մոտեցման կիրառումն ավելի մեծ մասշտաբով։
Նախագծում կատարվել է համապատասխան փոփոխություններ
Նախագծում կատարվել է համապատասխան փոփոխություն

Նախագծում կատարվել է համապատասխան փոփոխություն

Կատարվել է համապատասխան փոփոխություն:


